
II быуын Федераль дəүлəт 
дөйөм белем биреү 
стандартының төп 

положениеларының береһе – 
универсаль уҡыу 

эшмəкəрлеге 
формалаштырыу



Был термин уҡый белеүҙе йəғни субъекттың яңы 
социаль тəжрибəне аңлы һəм актив рəүештə 
үҙлəштереүе һөҙөмтəһендə үҙ-үҙен үҫтереүгə һəм 
камиллаштырыуға һəлəтлеген аңлата. Мəктəп 
шарттарында универсаль уҡыу эшмəкəрлеге – ул уҡыу-
уҡытыу процесында уҡыусыларҙа белем алыуға ыңғай 
мотивация булдырыу аша яңы белем, күнекмə һəм 
компетенцияларҙы үҙ аллы уңышлы үҙлəштереү, йəғни 
уҡый белеү мөмкинлеген биреүсе дөйөмлəштерелгəн 
эшмəкəрлек. Был эшмəкəрлек уҡыусы тарафынан социаль 
тəжрибəне аңлы һəм актив рəүештə үҙлəштереү 
һөҙөмтəһендə формалаша. Шуға ла белем биреү 
системаһының ҡиммəтти ориентирҙарының береһе булып 
уҡыусыларҙы үҙ аллы уҡыу эшмəкəрлеген ойошторорға 
өйрəтеү (планлаштырыу, контроль, баһалау) тора.



Универсаль уҡыу эшмəкəрлеге 
төрҙəре дүрт блокка бүленə: 

•шəхси;
•регулятив;
•танып белеү;
•коммуникатив.



Шəхси эшмəкəрлек
Уҡыусының эске шəхси позицияһын, 

мəғəнəүи-ҡиммəтле йүнəлеш алыуын
(əхлаҡи нормаларҙы белеү, үҙ 
ҡылыҡтарыңдың дөйөм ҡабул
ителгəн этик принциптар менəн тап килеү - 
килмəүен билдəлəй алыу, ҡылыҡтың 
əхлаҡи аспектын айырыу) һəм ижтимағи 
ролдəрҙə, шəхес-ара мөнəсəбəттəрҙə дөрөҫ 
йүнəлеш алыуын тəьмин итə.



Регулятив (көйлəүсе)

 
универсаль уҡыу 

эшмəкəрлегенə уҡыу процесын 
һəм дəрестəн тыш эшмəкəрлекте 

ойоштороу өсөн кəрəкле 
шарттар тыуҙырыусы эш 

төрҙəре ҡарай:



•   уҡытыусы ярҙамы менəн дəрестəге 
эшмəкəрлектең маҡсатын билдəлəү 
һəм формалаштырыу (элек 
өйрəнелгəн һəм таныш булғанды 
əлегə тиклем таныш булмаған менəн 
тап килтереп, сағыштырып, уҡыу 
мəсьəлəһен билдəлəй белеү);



•   планлаштырыу (төп һөҙөмтəне күҙҙə 
тотоп, маҡсаттарҙың эҙмə-эҙлелеген 
асыҡлау; план төҙөү һəм эш 
төрҙəренең тəртибен билдəлəү);

•   прогнозлау (һөҙөмтəне һəм белемде 
үҙлəштереү кимəлен алдан күҙаллау);



•   контроль (эшмəкəрлек ысулының һəм 
уның һөҙөмтəһенең билдəлəнгəн 
эталонға тап килеү-килмəүен асыҡлау);

•   төҙəтмəлəр индереү (эталондан 
тайпылыштар булған осраҡта, планға 
һəм эшмəкəрлек ысулына өҫтəмəлəр һəм 
төҙəтмəлəр индереү);



•   баһалау (танышты əлегəсə таныш 
булмағандан айыра белеү; 
үҙлəштерелгəндең сифатын һəм 
кимəлен билдəлəй алыу);

•   үҙ-үҙеңде көйлəү
(үҙ көсөңдө, энергияңды,
ихтыяр көсөңдө туплап, 
ауырлыҡтарҙы еңеп сығыу).



Танып белеү 
блогына дөйөм уҡыу

(өйрəнеү, белем алыу) 
эшмəкəрлеге, логик 
эшмəкəрлек, шулай 

уҡ проблеманы ҡуйыу 
һəм хəл итеү инə:



•   дəреслек менəн эш итə белеү (уның 
төҙөлөшө, йөкмəткеһе шартлы 
тамғалары һ.б.);

•   текст һəм иллюстрациялар аҙағындағы 
һорауҙарға яуап биреү;



•   класс һəм уҡытыусы менəн берҙəм эш 
һөҙөмтəлəре буйынса һығымталар яһау;

•   мəғлүмəтте бер форманан икенсе 
формаға күсереү; уҡылған ҙур булмаған 
текстарҙың йөкмəткеһен тулы һөйлəү һ.
б.



Коммуникатив эшмəкəрлек
социаль компетентлыҡты, аралашыусы 
һəм хеҙмəттəш партнерҙар позицияһын 
иҫəпкə ала, башҡаларҙы тыңлай һəм 
диалогка инə белеүҙе, проблемаларҙы 
коллектив менəн хəл итеүҙə 
ҡатнашыуҙы, тиҫтерҙəрең
һəм өлкəндəр менəн
продуктив хеҙмəттəшлек
ойоштора белеүҙе
тəьмин итə.



Универсаль уҡыу 
эшмəкəрлегенең ҡарап 

үтелгəн төрҙəре айырым-
айырым түгел, ə уҡыу 

программаһындағы һəр 
дисциплинаны 

үҙлəштереү барышында 
комплекслы, системалы 

үҫтерелергə тейеш.



Һəр дəрестə үҫтереүсе уҡыу-уҡытыу 
системаларында киң ҡулланылған
уңыш ситуацияһы тыуҙырыу, уҡыусылар 
алдына еңеп сығыуҙан ҡəнəғəтлəнеү 
алырлыҡ проблемалар ҡуйыу, əҙəби 
күренештəрҙе сағыштырма анализлау, 
дөйөмлəштереү, һығымталар яһау, моделдəр 
һəм һыҙмалар төҙөү кеүек метод һəм алымдар 
ҡулланып, бөтə класс менəн, 
микротөркөмдəрҙə һəм парталағы ике 
уҡыусы араһында хеҙмəттəшлек ойоштороу 
маҡсатҡа ярашлы.




